Kunnafoni damadow ka nesin
dugumisenw keneyabaarakelaw ma

Jon ye keneyabaarakela ye dugumisenw kons?

Dugumisenw kono, keneyabaarakela ye mogo ye, mogo min b’a ka denbaya n’a
siginogonw deme ka keneya sabatilen sora. Tuma dow la, o tigilamogow be
sugandi dugumogow fe ka da u ka donniya kerenkerennen n’u ka mogolandiya
kan.

Dugumisenniw kono, keneyabaarakelaw dow be kalan ni deme soro cakeda dow fe
i n’a fo keneya minisiriso. A dow yere te deme fosi soro demebaga jekuluw fe. I b’a
soro doron u ka sigidamogow ka bonya n’u ka danaya b’u kan k’a sabu ke u ka
donniya ye keneya kan. U be donniya sora u ka yere lakalan n’u ka jatemine an’u
ka keneyabaara matarafali fe.

Ni kuma diyara an da, an be se k’a fo ko mags o moag» b’a ka sigida yelema k’a
ke yoro saniyalen ye, an be se k’o tigi wele ko sigida keneyabaarakela. I n’a
fo:

e Bangebaga minnu b’u denw dege yere saniya la;

e Senekela minnu be fara pogon kan ka ke jekulu ye, walasa k’u ka soro
yiriwa;

e Karamosgo minnu b’u ka kalandenw lakalan banaw kunbencogo ni joliw
furakecogo la;

¢ Denmisen minnu b’u bangebagaw kunnafoni u ka donniyaw saralen kan
kalanso la;

e Butikitigiw be se k’u ka fura feeretaw tacogo numan nefo ani ka ladilikan
di u ka sannikelaw ma (seben ne 338 laje);

e Lajiginnimuso minnu be muso konomaw la di u ka dumuni duntaw kan.
Nin gafe in dabora keneyabaarakela bee kama, kumalasurunya na mogds o mogo

b’a fe ka baara ke jama fe, walasa k’a yerekun, a ka denbaya, ani sigidamogow ka
keneya yiriwa.



Aw mana ke keneyabaarakela siya o siya ye aw ka sigida la, aw y’a bila aw hakili
la ko nin gafe in ma seben aw kelen togs la. A dabora bee de kama, o la aw ye a
kono kunnafoni di bee ma!

Aw ye baara ke ni nin gafe in ye walasa k’aw ka donniya jensen!

Aw be se ka to ka mogow dalaje ka gafe in kalan; ani ka hakilina falenfalen ke
sigidaw kan kelen kelen.

Dugumisenniw kono, keneyabaarakela be sigi dugu kond ka baara ke magow fe. A haminanko falo ka
kan ka ke sigidam>gow demeni ye n'a ka danniya ye.

Hakilijigin ka pesin keneyabaarakelaw ma

Nin gafe in be kuma aw ka sigida saniya makow kan. Nka walasa ka
sigidamoagow deme k’u ka dugu ke yoro saniyalen ye, aw ka kan k’u ka
hadamadenya makow fana don. Mogow faamuyali ni baara kanuni nafa ka bon
ka teme keneya donniya yere kan.

Nin ye hakilina damadsw ye minnu be se k’aw deme ka baara ke ka ne keneya ni
hadamadenya makow kan:

1. Aw ye magow ming ka pe

Kumakan duman, nisondiya, ani k’i madon mogow la, K’i yere k’u d ye, olu nafa
ka bon furakeli la ni fura yere ye. Aw ye mago tow mine i n’a f> aw yere.



Hali n’a y’a sora aw koratolen don, walima aw hakililakow de ka ca, aw y’a laje
k’aw hakili to mogds tow fe ko la. A ka ni tuma dow la, mogd ka to K’i yere
nininka: “Ne tun bena mun ke ni nin tigi tun ye ne somogs ds ye?

Aw ye banabagatow mine i n’a f2 mags tow. Aw ye banabagato gelenw topoto,
k’u somogow mine ka npe. A’'w y’a jira u banabagats somoagow la k’u hine b’aw la.

2. Aw y'aw ka donniya di mb>gow ma

Keneyabaarakela ka baara folo de ye ka mogow lakalan, u k’u yere deme ka
banaw kunbencogo n’u furakecogo don ni farafinfuraw ni tubabufuraw ye. Mogo
be fen min don, o farati ka dogon, sango n’a pefora i ye ka pe.

Aw ye feere bee sigi sen kan walasa ka magow lakalan.

3. Aw ye aw ka sigida mogow hakilinaw n’u ka laadaw bonya

N’aw ye dogotoroya kalan dow ke, o man kan k’a to aw k’aw ka sigidamagow ka
laadaw n’u ka furakelicogo korow ke bolokofefen ye. Tubabufura matarafali beka
d> bo an ka hadamadenya taabolow la. O ye ko ye min man ji...

Ka d’a kan tubabufura ni farafinfura fila jelen baarakeno ka fisa n’u kelen
kelen keli ye u dan ma.

N’aw ye farafinfura ni tubabufura fila ke ka furakeli ke, o be fanga di aw ka
laadaw ma. Sika t’a la an ka ladalako dow fana farati ka bon, misali la ka bago
da denyereni bara la. An ka mogokoroba dow tun be siso donda bags ta k’o da




denyereni bara la k’o ye fura ye. Aw ben’a fo k’aw be nin hakilina ninnu yelema,
nka mogos minnu dalen don nin kokors ninnu na, aw ye aw munu u kors wa fana
aw k’u bonya. Aw kan’a fo u ye abada k’u be fili la, aw ye u lafaamuya kun
jumen na a ka kan ka ke cogo were la.

A ka gelen ka mogow taabolo falen ka da u konona tipe kan. O n’a ta bee, an ka
kan k’u bonya ka da u ka taabolow kan.

Tubabufura te bana bee furake. A ye bana dow furake, nka a nana ni bana werew
ye minnu ka jugu kosebe ka teme. Magow be laban ka siri tubabufuraw ni
dogotorobaw la, ka fura caman ta fo u be pine u yerekun demecogo ko.

Aw ye taaboloyelema baaraw ke ni hakili ye. Aw ye aw ka sigidamagow ka
laadaw n’u danbew bonya. Aw y’u deme u ka se ka baara ke n’u seko n’u donko

bee ye.

Sani aw ka farafinfurakelaw ni lajiginnimusow juguya, aw ye baara ke u fe.

Aw ye donniya pini u fe, aw k’a to u fana ka donniya soro aw fe.

4. Aw y’'aw ka donniya dany>row don

Aw ka donniya bonya n’a dogoya te fen tipe, n’a y’a soro aw be baara puman ke
ka ben aw ka donta ma. O cogo kelen na, keneyabaarakela bee ka kan ka
baara ke n’u seko bee ye.

Aw kan’aw yere bila baara dow kene kan min donniya t’aw la, sango n’o b’a to
aw ka faratibaw ta.



Aw sendonni n’a donbaliya baara dow la, o sababu be bo aw taaysrow janya la
walasa ka deme puman sora.

Misali la, muso do jiginna, aw ne N b'a don, dagatorso yor
b’a la basibonta ka ca ka teme. N’o ka jan, nka nin yor> in na, an
y’a soro aw ni dogotoraso ce te leri te se k'i furake ka pe. An ka
tilance taama bo, aw be taa n’a ye taa yen nogon fe.

yen joona. Nka n’aw ni dogotoraso
yora ka jan, aw dun b’a don fana
basibonta ka ca muso in na, aw
b’a konobara munumene ka kepe
denso ma. Walima aw be jolilajo
pikiri (ocytocique) kelen ke a la,
hali n’aw ma deli k’a ke (seben pe
XXX laje).

Aw kana farati ka baara ke, aw te
min pedon. Nka n’aw b’a don ko
tineni bena ke, aw kana siran k’a
laje ka ko do ke, sango n’aw yere
b’a don k’o be se ka ke sababu
numan ye aw ka banabagats ma.

Baara kono, aw y’aw danyasrow

don. Nka aw kana sika abada k’aw A kera cogo o cogo, aw ye baara ke ni paniya
hakili jakabo fen kuraw kan k’aw ~ Umanyaye

ka donta layiriwa. Sanga ni waati

bee, aw ye aw seko bee ke k’aw ka banabagato lakana. Aw y’u bila aw yerekun

Ne.



5. Aw kana donniya pinini
dabila abada.

Waati o waati n’aw be se ka
kalan ke ka do fara aw ka
donniya kan, aw y’o ke

Gafe ni kunnafoni fen o fen b’aw
bolo koro, aw ye olu kalan
walasa k’aw ka baara n’aw ka
mogolafaamuya yiriwa.

Waati bee, aw ye donniya pini
kalanbagaw fe i n’a fo:

e & dogotorow, foroba keneyaso
Aw kana donniya pinini dabila abada. Aw kana son ~ baarakelaw, sene karamagobaw
abada m>g> k'a f> aw ye ko fen be yen aw man kan min  ani mag» were minnu be se k’aw
don. lakalan.

Aw kan’a to abada kalan werew ka taa k’aw dan, minu be do fara aw ka donniya
kan.

Aw ka baara fanba ye mogo lakalan ye, nka n’aw ma to ka do fara aw ka kalan
kan, waati do bena se, aw tena fen kura sora ka nefo mogo tow ye.

6. Aw be mbgow lakalan fen minnu na, aw yere k’olu waleya

Ka d’a kan, mogow be jatemine ke kosebe aw ka ketaw la ka teme aw ka fotaw
kan. Keneyabaarakela ka kan k’a janto a yerekun taabolo la walasa ka ke misali
numan ye sigida la.

Mbogow tena son aw bolo ka pegen matarafa k’a soro fen te aw yere ka du kono.

Karamogs numan te mogow wajibiya, nka a be misaliw de di.

O cogo kelen na, n’aw be forobabaaraw boloda, aw y’aw sigi n’a ye k’aw yere
bena baara ke kosebe ka wasi i n’a fo mago tow.



7. Aw y'a jira ko aw ka baara kanu b’aw la

N’aw b’a fe mogow ka baara ke ka bo nogo la, k’u ka keneya layiriwa, o k’a soro
aw minnu bolo be baara in na, a kanu ka soro aw yere la. N’o ma ke, jon de bena
tugu aw ka misaliw ko?

Aw minnu ye sigida misali pumanw ye, n’aw
ye foroba baaraw damine, aw ye jama
lanenaje walasa aw bee ka nisondiya soro. Ka
foroba kolon lamini sango baganw kana gere a
la. O be se ka ke baara gelen ye. Nka ni dugu
bee nana n’u ka deme ye i n’a fo minfen
sumalenw, folifenw ka penaje don baara
senkoro, baara be teliya; wa bee be wasa soro a
la. Hali denmisenniw fana be son baara gelenw
ma n’a y’a sora a be ke tulon ni yele kono.

N’aw bilala jama pe k’u deme, a be se ka ke aw
be sara a baara la i n’a fo aw te sara cogo min,
o kan’aw bali ka baara ke ka ne, sango ni
mogow don, aw sarali se te minnu ye.

Aw be magow lakalan baara minnu na,
aw yere k'o waleyaw kg, n'o te, mogosi
tena aw lamen tuguni.

O b’a to aw be mogow ka bonya n’u ka danaya
soro, o ka fisa ni sanu ni wari ye.

8. Bana kunben ka fisa ni bana furake ye

Keneyabaarakela man kan ka sigi fo mogow ka bana. A ka kan k’u kunnafoni
waati bee walasa k’u tanga banaw ma ani ka to keneya ni lafiya la don nataw
kono.

Bana caman be yen minnu kunbenni ka nogo. O la, aw ka kan ka mogow deme
k’u lafaamuya u ka keneyako geleyaw kan a ni ka fura pini u la.

Bana caman saraocogo ka ca. Walasa ka keneya kuntaalajan soro, fo aw k’a nini ka
banaw sidon ani k’u saracogo kele.

Misali la, dugumisenni caman kono, konobolibana ye denmisenw ka saya sababu
ye. Konobolibana jesen ka di yoro nogolen de la, i n’a fo pegen te yoro minnu na
ani saniya matarafabaliya. Walasa keneya ka sabati, aw be pegenw sen ani ka
dugudenw lakalan saniya taabolow la.



Nka balodese be denmisen minnu na, nin bana ninnu be dankari olu de la
barisa fanga t’u la ka banaw kele. Walasa ka konoboli kele, aw ye to ka
dumuni nafamaw di denmisenw ma.

Munna balodese be denmisen caman na?

e Barisa denbaw t’a don ko sinji de nafa ka bon kosebe wa?

e Barisa u bangebagaw ka senekedugukolo man bon, wari caman t’u fe, o de
kama u te balo caman sor> wa?

e Barisa i b’a soro setigi damad» be yen, olu de be faantanw ka dugukolo n’u
ka soro bee tigiya ta wa?

e Barisa faantanw te u ka dugukolo baaraa kecogo puman na wa?

e Barisa magow be den caman soro u te se minnu ka balo n’u ka furakeli
koro wa?

e Barisa dutigiw jigilamisenyalen don, o de kama warini min b’u bolo, u b’o
tine musofuru ni dslomin na wa?

e Barisa mogow te sininesigi, u t’a don fana ko n’u ye nogon deme o b’u
lafiya wa?

Aw ben’a ye ko nin waleya kofolen ninnu caman de ye denmisen saya sababu ye
aw ka sigidaw la.

Aw ye m>ag> tow deme u ka sinipesigi.



An dalen don a la k’aw bena mogds demetaw soro. Keneyabaarakela ka kan k’a ka
sigidamogow deme, u k’ u ka geleyaw don ani ka yelema don u la cogo bee la.

Aw y’aw hakili to a la, walasa ka denmisen saya kele konobolibana senfe, negen
senni doron t’a ne de, fo aw k’u minniji ke jisanuman ni keneyaji (Solution de
réhydratation orale, SRO) de ye. Aw bena a ye fana ko bangekolosi feerew, sene
yiriwali ani aw ka nogondeme de nafa ka bon.

Sinipesigibaliya ni natabaya de ye geleya ni bana caman sababu ye. N’aw b’a fe
aw ka sigidamogow ka lafiya, aw y’ u lakalan naogondeme baaraw la,
faranpogonkan ani sinipesigi baaraw.

Kun caman b’an bali k'an mako don an ka kengya la

An ye sababu dogolen dow don konabolibana ni balodese la. Nin cogo kelen na,
aw ben’a kolasi ko balo saraocogo, dugukolo tilacogo, ani magow taabolo ka nesin
Nogon ma, olu de ye keneya geleya caman kun ye.

N’aw ka sigida bee lajelen ka lafiya ye aw haminanko ye, aw ka kan k’u deme ka
feere soro nin geleyabasugu ninnu de la.

Keneya te dan bana ntanya doron ye. Farikolo, hakili, ani sigiyoro lafiya; olu de
ye keneya ye. Magow be lafiya soro yoro la danaya ni pogondeme be yoro min na
walima siginogonw be nogon deme yoro min na ka petaabaaraw ke ani ka bo nogo
la cogo bee la.

Dugu je o je, aw ye fura nini geleyaw la. Nka aw kana npine abada k’aw ka baara
folo de ye aw ka sigida yiriwali ye, k’a ke yoro ye saniya ni hadamadenya
sabatilen be yoro min na.

Keneya baarakela joyoro ka bon kosebe, a ka kan ka baara damine yora jumen?

Aw y’' aw ka sigidamagow jateming

Aw lamona sigida min na, aw b’o yoro keneya geleya n’a kow bee don. Nka ka
faamuyali caman soro, aw be jatemine ke sira bee fe.

Dugumisenniw kono, bee ka lafiya ye keneyabaarakela kungo ye. Aw be mogo
min don o, aw te min don o, aw ye bee mine ka ne minecogo kelen na. Aw ye taa
u segere.

Aw ye to ka taa bo u ye u ka so, u ka forow la, u ka nogon dalaje yorow la,
lakolisow la. Aw y’u deme u ka herew n’u toorokow la. Aw ye jatemine k’u fe u ka
don o don koketaw kan minnu be keneya sabati, walima minnu yere be bana ni
fine lase u ma.

Sani aw ka baara o baara damine aw ka sigida la, aw b’aw hakili jakabo fenw
kan, baara te taa fen minnu ko ani a bena ke cogo min na. Aw be nin fen ninnu
jatemine:

1. Mako gelenw: Mogow be fen minnu jate geleyabaw ye.

2. Mako yereyerew: fen minnu ka kan ka ke walasa ka feere kuntaala janw
SO19.

3. Timinandiya wale: mogow sarali ka baaraw laben ani k’u kolosi.

4. Feerew:mogow, baarakeminew, ani baara te taa mogo min ko walasa ka
paniya talenw waleya.

Nin ye misali ye min be nin kumakan naani nafa jira. A be se ka ke
sigaretiminnaba do nana a fo aw ye ko a ka sogasogo teka nogoya.

A ka lanini yereyere (walasa ka geleya furake)de
ye ka sigareti bila.

Walasa ka s3g2s2g> furake, a tigi ka kan ka son ~ Kunnafoni sorli a yere na somogow fe

ka sigareti bila. A ka kan ka sigareti bilali nafa sigaretisisi kololow kan, o be se k'a deme kosebe.
don. A som>gow n'a teriw ka deme be se ka ke feere
numanw ye.

Makow pinini

Keneyabaarakela ka lanini folo de ye ka keneya geleyabaw ani sigidamogow
haminanko fanbaw don. N’aw ye nininkali laben, aw be se ka kunnafoni
nafamaw fara nogon kan walasa ka geleyabaw ni mako nafamaw don.

Seben ne nataw kono, pininkali misali damadow be yen minnu be se ka ke. Nka
aw y’aw hakili jakabo pininkaliw kan minnu nafa ka bon aw ka sigida la. Aw ye
nininkaliw ke minnu b’a to aw be kunnafoniw sors, ani minnu b’a to fana mogo
tow b’u yere pininka.

Aw ka pininkali man kan ka caya kojugu, u man kan ka geleya kojugu fana
sango n’awbe yala da ni da... Aw man kan yele mogow la barisa o man di u ye.
Waati min n’aw be segesegeli ke, aw be mogowfelaw ni u niikankow jatemine. A
numan yere ye aw kana taa ni pininkali seben ye aw fe. Nka, walasa aw k’aw ka
sigida makow don, nininkali nafama dow ka kan ka to aw hakili la.

Aw be se ka pininkali sugu minnu ke

A dabora ka sigida makow don keneya sira fe, o sira kelen na, ka magow bila
hakili jakabo la.

Mako gelenw

Fen jumen be jate i n’a fo keneya taabolo don o don (nanamaya, baarakecogo,
laadaw, o n’a pogonw)? Geleya, haminanko, ani mako kerenkerennen jumenw be
mogow la keneya sira kan ani fen werew la?

So ani saniya taabolow
Sow jolen don ni minen jumenw ye? Cogodi? Kokow be cogodi? Sow dugunana
be cogodi? Sow jelen don wa? Tobili be ke gwakulu kan duguma wa, walima a

be ke min? Magow be da mun kan? Dumuni be ke min?

Dimbogo, nimi, dabi, pine, walima fen werew geleya be yen wa? U be cogodi?
Mbogow b’u kele cogodi? An be se ka mun were ke?

Dumuni be maraysro puman na wa? Halisa an be se k’a tanga ka pe cogodi?

Bagan jumenw be du kons (wuluw, shew, lew, o n’a pogonw)? U be geleya
jumenw lase mogow ma?

Bana jumenw be baganw mine ka caya? U be se ka yelema mogow fe cogodi? An
be se ka mun ke walasa k’u kele? Magow be ji ta min? Ji in saniyalen don wa?
Feere jumenw tigelen don?

Jlegen be du joli kono? Du joli b’u matarafa ka pe?

Dugu saniyalen don wa? Jlamanw be bon min? Munna?
Sigidambgow

Mbgo joli sigilen don dugu kona? Mbogo joli si te san 15 bo?

Mbgo joli kalannen don? Mbag» joli be kalan na sisan? Denmisenniw be lakalan u
ka koketaw la wa? Denmisenniw be lakalan cogo were jumen na?

Denmisenni joli bangera pinan? Joli fatura?

U ka saya sababu ye mun ye? U tun ye san joli ye? Saya ninnu tun be se ka bali
wa? Cogodi?

Sigidamogow beka caya walima u beka dogoya? O be na ni geleya ye wa?

Salon, mogo kelen kelen bee banana sine joli? Bana kelen kelen bee ye tile joli
ke? Bana walima joginda suguya jumen tun be mogs kelen kelen na? Munna?

Bana basigilen be mago joli l1a? Bana suguya jumenw don? Den joli be muso
fanba bolo? Den joli fatura? O sababu bora mun na? U fatura k’u si to san joli
la ? Kun were jumenw tun be yen?

Denmansa joli t’a fe ka den caman soro tuguni? Walima ka bangew janya nogon
na? Kun jumenw na?

Balocogoya

Denba joli be sin di u denw ma? O
kuntaala be waati joli bo? O den ninnu
ka kene ka teme denw kan minnu ma
sin min wa? Munna?

Balo fanba ye jumenw ye? U be bo
min?

Mbgow be balo ninnu mine ka pe wa?

Den joli fanga ka dogon (seben pe_ ) walima balokodese taamasine be joli la?
Balocogo numan jumen donniya be denmansaw ni kalanden denmisenw na?

Mbgo joli be sigareti min?

Mbgo joli be dolo walima minfen werew min? O be kololo jumen lase u yere ni u
ka denbaya ka keneya ma (seben pe_)?

Dugukolo ni balo

Suman caman be soro dugukolo la du
kelen kelen bee ye wa? Suman caman bena
to ka soro dugukolo la ni denbayaw beka
bonya wa?

Senekedugukolo tilalen don cogodi? Mogo
joli ka dugukolo y’u yere ta ye?

An ka kan ka baara jumen ke walasa ka
suman caman sor2 dugukolo la? Sumanw
ni balow be mara cogodi? Tipetaw ka ca a la wa? Munna?

Furakeli ani kengya
Joyoro jumen be lajiginnimusow ni farafinfurakelaw la keneya sira fe?

An be farafinfura suguya jumenw ke ka furakeli ke? Fura jumenw ka ni kosebe?
Kololo be a dow la wa?

Keneyaso do yoro ka surun aw la wa? U ka pi wa? U ka baarakewari ye joli ye? U
matarafalen don wa?

Denmisenni joli bolocilen don? Bana jumen boloci don?

Bana kunben feere jumen werew labennen don? Jumen werew be se ka sigi sen
kan?

Yeredeme

Fen jumenw be yen minnu be se ka geleya don

mogow ka keneya ni u lafiya la sisan ani don nataw la?

Keneyako geleyaw la, jumenw be yen mogow yere be se ka minnu penabo u yere
ye? U be se k’u jigi da mogd were ka deme kan kosebe wa?

A ka di mogow ye ka feerew sora k’u yere furake ka ne wa? Munna? U be se ka
mun were kalan ka fara o kan? Geleya jumenw be o 1a?

Setigiw ka hake ye mun ni mun ye? Faantanw dun? Cew dun? Musow dun?
Denmisenniw fana dun? Nin jekulu ninnu kelen kelen bee be mine cogo jumen
na? Munna? O ka ni wa? Mun ka kan ka yelema? Jon ka kan k’a ke? A ka kan ka
ke cogodi?

Mbgow be baara ke nogon fe ka bee mako don wa? U be nogon deme mako gelenw
na wa?

An be se ka mun ke dugu kons walasa k’a dugusigi diya? Aw ni dugudenw be se
ka baara damine fen jumen na?

Ka baara ke ni an yere bolokarominenw ye walasa ka
makow penabd

Aw ka geleyaw furakecogo be bo aw yere bolokoraofenw de la.

Baara dow te taa mogo werew ka deme ko (baarakeminen, baarakela, mogo
werew). Misali la, boloci te se ka ke ni fura dow te, fura minnu be bo jamana

werew la tuma dow.

Baara dow bee be se ka penabo ni bolokorominenw ye. Du do walima jekulu do be
se ka jimarayoro kori walima ka negen dow jo ni u bolokorominenw ye.

Deme minnu dow be bo kofe, i n’a fo bolocifuraw ani fura nafama dow, olu be se
ka na ni yelemabaw ye keneyako la. Aw ka kan k’aw jija k’olu soro.

Nka tuma caman, a da ka di magow la n’u be se ka baara ke n’u yere
bolokoraofenw ye.

N’aw be se ka baara ke aw yere ye, aw tena siri mogo were ka deme na, wa aw ka
sigidida bena yiriwa ani ka keneya soro.

Aw y'a nini mogow fe aw seko bee la, u ka baara ke n'u bolokorafenw ye.

Sinji —Balo puman geregere— A ka ni ni nono feereta bee ye.

Aw be se k’aw jigi da a kan waati bee ani a ka ca a la, a da ka di, wa fana a no
ka ni. N’aw be se, misali la, aw y’a pini denbaw fe, u ka denw balo ni sinji ye. O
ka fisa ni biberon ye. O b’a to u be da u yere la k’a sababu ke an bolokorofen
numanw ye, n’o dd ye sinji ye. O be denw kisi bana caman ma ani ka denyereni
caman ka saya bali.

Aw ka keneya baara la, aw y’aw hakili to nin na kosobe:

Mbgow ka keneya sabatili fura puman b’u yere bolo.

Baara min ka kan ka kg, o be waleya cogodi ani a be
damineg ni fen jumen na?

Aw tilalen ko makow ni sorow fesefeseli la, aw ni mogow ka kan ka baaraketa
nafamaw boloda minnu folo ka kan ka ke. Aw be se ka magow deme ka fen

caman ke walasa u ka keneya ka sabati. Dow nafa kuntaala man jan. Dow b’a to
mogow walima sigida bee ka lafiya soro don nataw la.

Dugumisen caman na, dumuni nafama dunbaliya be na ni kololo caman ye ka
nesin mogow ka keneya ma. Magow te se ka keneya sors ni u te dumuni

nafama dun k’u fa. Hali n’aw b’a fe ka geleya werew kele, ni kongo be mogow la,
walima ni denmisenniw ka balo dafalen te, balocogo puman ka kan ka ke aw
haminanko f21 ye.

Hali n’o y’a soro sababu caman be balodese la, kunbencogo caman fana be a la.
Aw ni sigidalamoagow be se ka ben kelen kan, ka soro ka baaraketaw boloda.

Nin ye misali dow ye, minnu ye mog> dow deme k’u ka balocogo yiriwa. Kewale

dow jaabi ka teli, dow kuntaala ka jan. Ni mogow ka benkan ye, aw be se ka fen
boloda min ka ni aw ka sigida ma.

Balocogoyiriwali feerew

Du bege ka nako sene Ka dugukolonon kele walasa dugukolo kana tige
jife

Ka senefenw falenfalen

San fila o san fila, aw be senefenw falenfalen walasa ka fanga kura di dugukolo ma, i n‘a f3 sho,
shoni, tiga, walima yirini ni nakofen werew.

N'aw ye kaba sene nina, San were aw be sho sene.

Ka feerew sigi sen kan walasa ka balocogo puman sabati

Aw be jibolisiraw dilan Aw be jegemarayorow dilan

Aw be di diboyorow dilan

Farafinnogow

walasa denbaya kana bonya ani a ka to here

, . kono.
Suman maracogo puman k'a tanga pinew ka

tineni ma.

Ka baara ke ni hakilina kuraw ye

Lala hakilina minnu fora ka teme, olu bee te se ka ben aw ka sigida la. A dow be
se ka ke n’aw sera k’u yelema ka ben n’aw ka taabolow n’aw bolokorofenw ye.
Walasa k’a don ko feere do ka pi, a ka fisa mogo yere K’a sifile folo.

N’aw bena baara ke ni hakilina kura ye waati o waati, aw b’a dan hake la folo.

N’aw y’a damine ke ni hake ye, n’a ma ne, a tipeni tena bonya. N’a pena, moagow
ben’a ye ani k’a ladege ka caya.

N’aw ye hakilina kuraw labaara, n’a ma ne aw bolo, o kana aw fari faga. O yere
ka kan ka ke sababu ye aw ka segin a kan ka yelema dow don a la. A kera a fen o
fen ye, mogo be faamuyali soro ko neni n’a pebaliya bee la.

Nin ye hakilina kura d> waleyali misali ye. A delila ka fo aw ye ko sho suguya
dow ye balo numanba ye, i n’a fo soja (sunbalasho). Nka, a be se ka son aw ka
dugukolo kan wa? Hali n’a sonna, mogow ben’a dun wa? N’aw b’a sene, aw b’a
laje yoro fitinini 2 walima 3 la minnu kecogo te kelen ye nogoko ni jiko la. Ni sho
sonna yord min na, aw b’a caman sene yen. Nka, aw be to k’a laje yoro werew la.
Lala, a bena laban ka ne.

Lala, a sene senfe, aw bena yelema don fen caman na, i n’a fo dugukolo suguya,
nogo keli, ji hake, sumankise suguya. Nka n’aw be yelema don kow la, a ka fisa
ka yelema kelen kelen doron don a la walasa aw ka se ka taabolo pumanw don.

Walasa k’a don ko nog»o nafa ka bon soja ka mo na ani ka ji keta hake jatemine,
aw be sumankise suguya kelen sene yoro fitiniw kono minnu ka tile n’a ji sorota
bee ye hake kelen ye. San’aw k’a dan, aw be nago ke nin cogo la:

Nogo> ma ke  Nogo pelupe 1 Ndgd pelu pe Nogo pelu pe Nogd pelu pe Nogd pelu pe
yan kera yan 2 kera yan 3 kera yan 4 kera yan 5 kera yan

Nin misali y’a jira ko nago ka baarano neni be bo a hake de la; a caman keli be
fine bila suman na. Nin ye misali doron de ye. Aw yere ka jatemine be se ka bo ni
jaabi were ye min ni nin te kelen ye. Aw yere K’a sifile.

Bange kolosi feere walasa hadamadenw k’u balo sara dugukolo la

Keneya baarakela ka kan k’a ke cogo bee la ka denmisenw ni n’u ka keneya
lakana. Ni denmisenni sata dogoyara k’o sababu ke aw ye; aw k’a don fana k’o
bena geleya lase aw ka sigida ni denmisenniw ma don nataw la. Ni mogo sata
dogoyara, o koro ko mogs be caya. Waati nataw la, o be na ni kongo ye barisa
dugukolo be se ka mogs hake do doron de balo.

Dugumbogd cayali be se ka kongo kele waati do kono n’u ye dugukolo mine ka pe
walasa balo caman ka sora. Nka, ni bangebagaw beka den caman soro, n’o denw
fana ye den caman saro, don ds bena se dugukolo walima balo tena bee labo
tuguni.

Bi denmisenw ni lakanani be se ka ke olu denw ka saya sababu ye don nataw la.
O de bena ke ni bangebagaw beka den caman bange. A kolosira k’o de beka ke
yora caman na bi.

Aw ka baara kun folo bena ke ka bangekolosi nafa nefo mogow ye. Nin nafa ka
bon kosebe ka d’a kan, senekeyora bere te mogow bolo tuguni u be se k’u ka
denbaya balo sora yoro min na ka ne.

Bangekolosi feerew nefolen don gafe in sigida do la. Aw y’a laje minnu be se ka ke
aw ka yarola ani magow be minnu fe. Aw y’aw jija ka bangebagaw ni
lajiginnimusow kunnafoni bangekolosi feerew kan.

Tuma caman, mogow b’aw segere keneyakow la k’a sababu ke ko denbaya ka
bon. N’aw ye muso ye min ka bange ka teli, a segennen don, jolidese b’a la ani
nono t’a sin na k’a den balo, walima n’aw ye den ye balodese be min na, walima
aw ye du ye, denmisenniw ka ca du min kono, se dun t’'u ye; aw be bangekolosi
nefo bangebagaw ye. Tuma caman, i b’a soro muso do t’a fe ka den were soro, nka
a t’a kuma fo abada ni mogds ma baro k’a fe bangekolosi kan.

Bangekolosi ye feere pumanba ye, aw be se ka magow deme ni min ye. Ni mogow
ma son ka furance don denw ni nogon ce, o b’a jira ko mago sata bena caya waati
nataw la.

N’aw be mogow deme ka denmisen saya kele, aw ka kan k’u deme fana u
kana den caman sord, u te se ka minnu feerebs, k’u don kalan na ani k’u
balo.

AN

Denbaya kana caya ka teme dugukolo seneta kan

Nebilabaara ka geleyaw kunbenni n’u keleli kepe ni ppgon ye

Geleyaw keleli n’u kunbenni kepeni nogon ma, o ye ka sisan makow ni waati
nataw makow kene pogon ma. Keneya hukumu kono, aw ka kan ka mogow
segere, ka baara k’u fe ani k’'u deme ka jaabi soro u mako gelenw na. Tuma dow
la, mogow be geleyaw ni banaw nagoyacogo doron de penini. O de la, aw ka
haminan folo ka kan ka ke u demeni ye walasa u ka se k’u yere furake.

Nka, aw y’aw hakili to don nataw la. N’aw be sisan makow npenaba, aw be
mogow deme walasa u k’u hakili to don nataw la. Aw b’u deme u k’a don ko bana
ni geleya caman be se ka kunben, ani k’u yere be se ka baara ke min b’u tanga.

Nka, aw y’aw kolosi: Mogo minnu ka baara ye ka keneya sabati, u be danteme
tuma dow la. K’u ni to bana nataw kunbenni kan, u te sisan banaw n’a geleyaw
jate kosebe. Fine be se ka bila u ni maogow ka baaranogonya la k’a sababu ke u
teka feere soro u haminankow la. O koson, u be dese k’u ka nesigi baara fanba ke.

Banafurake ni banakunben bee be taa pogon fe. Ni kon kera bana ma, o b’a to a te
juguya. N’aw ye magow deme k’u ka keneyako geleyaw don ani k’u furake kabini
u damine na, aw be se ka tooro caman bali.

Bana furakeli joona ye kunbenni feere do ye (wuli tuma don ka fisa ni n sen
ka di ye).

N’aw b’a fe aw ni mogow ka ke baaranogon ye, aw b’u segere. Aw b’aw jija u ka
faamuyali soro bana kunbenni n’a furakeli nafa kan. O be bo mogow taabolo la
ani u ka bana minecogo n’a furakecogo la. N’aw bek’u deme ka faamuyali soro,
k’u taabolo falen ani ka jatemine ke u ka banakow la, aw bena a ye ko bana
kunbenni feerew de bena matarafa.

N’aw b’a fe den banabagato ba k’aw lamen, aw man kan k’a f> a ye ko
banakunben ka fisa ni banafurake ye. Nka, k’aw to den furakeli la, aw be se k’a
jira a la ko banakunben fana nafa ka bon.

Aw b’aw ka baara nesin banakunben feerew ma, nka aw kana mogow
diyagoya.

N’aw be mogow furake, aw b’u kalan banakunben feerew la. Misali la, ni muso do
n’a den nana ko tumu b’a den kono, aw be den furakecogo numan pefo a ye. Aw
be waati do kerenkeren ka tumu sorocogo nefs den ni ba bee lajelen ye, ani feere

minnu be se ka tige K’i yere tanga tumu ma (aw ye sigida 11 laje). Aw be to ka
taa b’u ka so, nka aw kana u jalaki; aw b’u bilasira yerefurakecogo numan na.

Furakeli waati, aw be banakunben feerew fana pefo.

Furaw takun ani u tata hakse

Baara min ka gelen n’a nafa ka bon, o de ye ka mogow lafaamuya furaw takun na
ani u tata hake la. Tubabufura dow nafa ka bon kosebe barisa u be se ka niw Kkisi.
Nka, fura kerenkerennen te yen ko bana do te se ka furake min ko. Farikolo
yere be se ka bana kele k’a sababu ke lafiya ye, balo puman ani feere nogomanw.

Tuma dow la, mogo dow bena fura nini aw fe k’a soro a peci t'u ye. Aw ben’a fo
k’aw be fura do d’u ma walasa k’u la nisondiya. Nka n’aw y’o ke sine kelen, n’u
keneyara, a bena ke u hakili la k’'u keneyara k’a sababu ke aw ni fura ye, k’a soro
u yere farikolo de ye bana kele.

Sani aw ka ke sababu ye mogow ka siri fura la, aw b’aw jija ka fura takun pefo u
ye. Aw be se ka fen 2 u ye min be se k’'u deme ka bana kele.

O cogo kelen na, aw b’a to a tigi be da a yere la ka teme fura kan. Aw be mogow
tanga furaw kololo ma k’a d’a kan, fura si te yen farati te min na.

Aw y’aw hakili to a la ko fura be se ka mago faga i n’a fo marifa!

Mbogow ka teli ka fura pini bana minnu na k’a sora a npeci t'u ye, olu file: (1) mura
gansan, (2) murasogosogd ani (3) konoboli.

Mura gansan fura puman de ye K’i lafipe, ka jimafen caman min walima ka
asipirini (aspirine) ta. Penisilini (pénicilline), tetarasikilini (tétracycline) ani

banakise fagalan fura werew te se ka mura furake.

Ji caman minni be kaari yeelen ani k’a boli nogoya murasagasags ni s5g2s9go
gelen na ka teme siroji kan. Kan konona fana wusuli jikalan na, o be sogasago

24




nogoya kosebe (aw ye seben pe __ laje). Aw kan’a to mogow Kka siri siroji ni fura
werew la minnu neci t'u ye sagosogo furakeli la.

Fura te foyi pe denmisenw ka konoboli caman na. Magow be fura caman ta
minnu be se ka kololo lase u ma, i n’a fo neyomisini (néomycine), siterepitomisini
(streptomycine), antero- viyoforimu (entéro-vioform) ani kuloranfenikoli
(chloramphénicol). Fen min nafa ka bon denmisen ma kosebe, o ye ka jimafen
caman min ani ka dumuni nafamaw dun (aw ye seben ne XXX laje). Ba de be
se ka den ka keneya sabati, nka fura te. N'aw be se ka denbaw deme u k’u ka
koketaw faamu, o bena denmisen caman ni Kkisi.

Furaw dili n’u tali ka ca kojugu dogotorow ni mago gansan werew fe. O waleya
ninnu man ni k’a da kun caman kan:

e Wari latipe don, barisa wari min be don fura la, n’i y’'o don dumuni na, o
nafa ka bon kosebe.
e A be mogow siri fen na, fen min peci t'u ye (a se t'u ye tuma caman);

o Farati be fura suguya bee tali la. Jleci te fura o fura tali la, o be se ka
kololo lase mogd ma.

e Ni furaw be to ka ta bana misenw na, u tena foyi ne bana gelenw na;
O misali do ye kuloranfenikoli ye (chloramphénicol). Nin fura pumanba tali

banamisenw na yora dow la, o y’a to a te se ka tifoyidi (typhoide) furake bilen. A
takojugu y’a ke a te se ka tifoyidi (typhoide) banakise faga tuguni.

K’a da nin kun folen bee kan, furaw tali ka kan ka dan hake la.
Nka o be se ka waleya cogodi? Sariya gelenw talen, fura donbaga gana minnu

bilala ka furaw tali yamaruya, ninnu si ma se ka furaw takojugu bali. Nin sariya
ninnu te sira soro abada ni mogow ma kunnafoni ka pe furaw tacogo kan.

Keneya baarakelaw ka baara folofalo do ye ka magow lafaamuya u ka furaw
ta u tacogo la ani k’u tata hake don.

Nin nafa ka bon yarow la, tubabufuraw jensennen don ysra minnu na ka caya.

E hakili la k'a mako te
pikiri la wa?

Ayi, nene doron de
b'a la. A be nogoya a
yere ma. Aw b'a bila
a k'a lafipe. Aw be
dumuni puman ni
jimafen caman d'a
ma. Fura farimanbaw
tena foyi ne a ye; u be
se k'a bana yere.

Ni kun te fura tali la, aw y’a kun pef> mogow ye ka pe.

Ka kunnafoni caman soro furaw tali, u takun an’u tabaliya kan, aw be sigida 6
laje, seben ne 49. Ka kunnafoni caman sor» pikiri keli la a kekun an’a kebaliya
kan, aw be sigida 9 laje, seben pe 65. Ka farafinfura kecogo puman don, aw be
sigida 1 laje.

Netaa baara waleyalenw be don cogodi? (segesegeli)

Aw ka keneya baara hukumu kono, aw be to k’aw kofile aw ka baara la, aw ni
sigida mogow sera ka min ke nogon fe. Yelema jumenw kera ka keneya ni
hadamadenw ka lafiya yiriwa?

Kalo o kalo walima san o san, aw be se ka baaraw seben, aw b’a don baara
minnu no jate be se ka mine. Misali la:

1. Jlegen be du joli kono?
2. Senekela joli y’'u sendon u ka dugukolo n’u ka sumanw yiriwali baara la?

3. Denba joli ni den joli be kalan ni feerew dow soro minnu dabslen don
denw kama minnu te san duuru bos?

Nin pininkali suguyaw b’aw deme ka baara kelen no jatemine. Nka, walasa k’o
baaraw no jatemine, aw be pininkali werew k’aw yere la, i n’a fo:

e Sani aw ka pegen sen, konoboli tun be den joli mine walima tumu tun be
den joli kono kalo temenen walima san temenen na?

e Den joli girinya hake ka ni walima do farala joli girinya kan u ka
mbojatemineseben kan, n’an y’a sanga waati la, waati min feere tun ma
damine denw kama, den minnu te san duuru bs?

e Yala, den sata hake ka dogd sisan ka teme folo kan wa?

Walasa ka baara do no jatemine, aw ka kan ka kunnafoni dow fara pogon kan
sani baara ka damine walima a kofe. Misali la, n’aw b’a fe ka sinji dili nafa pefo
denbaw ye, aw ka kan ka denbaw hake don minnu beka sinji dili matarafa ka
ban. O ko, aw be baara in damine. San o san, aw be denbaw hake jatemine
minnu beka sinji dili matarafa. O cogo de la, aw be se k’aw ka baara kelen nafa

ye.

Aw ka kan ka kuntilenna dow sigi aw yere ye. Misali la, aw ni dugu keneyaton
b’a nini keme keme sara la, ko du bisegin (80%) ka pegen sors sani san ka ban.
Kalo o kalo, aw be jatemine ke. Kalo wooro kofe, n’aw y’a ye ko du keme o keme,
tila saba doron de ye pegen soro, o b’a jira k’aw ka kan ka baara ke ka t’a fe
walasa k’aw ka kuntilenna soro.

Ka to ka kuntilenna sigi i yere ye, o be mogo deme ka baaraba ke ani ka no
bo.

O b’a to aw k’aw ka baara no jatemine, ka fen dow hake don ani k’u suman sani
baara ka ke, baara kon»o ani baara kofe.

Nka aw y’a don ko: aw ka baara fanba ka pesin aw ka sigidamogow ka keneya
ma, o hake te don. O be kuma aw ni mogow cela kan, baaransgonya mogow fe,
mogdslandiya bonyali, joyoratigiya, jenagonya ani jigiya. Nin fen ninnu jate hake
te se ka don. Nka aw b’aw hakili to u la n’aw be yelema kelenw kolosi.

Ka donniya sorao magolakalan sen fe
Keneyabaarakela be i n'a fo karamogpo.
N’aw ye keneyabaaraw damine, aw bena a ye ko a baara pe ka misen ani a ka

gelen. Tipe na, aw tena no penama bo n’aw kelen doron b’a fe ka keneya baaraw
ke.

Yelemaba fosi tena don kow la ni sigidamagow m’u joyars fa u yere ka
keneyako la.

Sigidamogow te here soro mogo kelen ka baara la, nka a be sora bee de ka cesiri
la. O Ia, bee ka kan K’i hakilina di ani k’i joyoro fa.

O de la, aw ka baara folo ka kan ka ke denmisenw, bangebagaw, karamogow,
keneyabaarakela tow ani mogdy werew lakanani ye.

Mbgolakalan ye fen ye aw ka kan ka min dege, n’o ye ka mogow deme aw bee ka
taa pefe pogon fe. Karamags puman te mags ye min be hakilinaw diyagoya
mogow kan, nka mogs don min be mags tow deme ka hakilina kuraw ta u
yere ye ani ka fen kuraw don.

Mbgolakalan ni kalan sorali man kan ka dan lakoli walima dagotoraso doron na. U
ka kan ka ke sow kono, forow la ani siraw kan. Aw ka mogolakalan waati puman
ye banabagatow furakeli waati de ye. Nka aw ka kan ka hakilina falenfalen ke,
ka kunnafoniw di ani ka magow deme u k’u hakili jakabo ani ka baara ke nogon
fe waati bee.

Aw bena hakilina dow soro seben pe nataw kono minnu be se k’aw deme aw ka
baara la. Misaliw doron don. Aw yere bena hakilina werew soro aw yere ye.

Furakeli taabolo fila

K'i mako don mag> tow la. Ka magotow dege u k'u mako don u yere la

N b’a pefo aw ye nin ye fura min ye, a
furakisew tacogo ni n'u tawaati, ani u be ta
ka se waati hake min ma. Aw y'a faamu?
Nininkali walima joronako be yen wa?

I be furakise den 2 ta
don o don sipg 4.
Kana pininkali ke.

Donbaliya dibi Donniya sorayard
Ka ke sababu ye mogow sirilen ka to i la aniu Ka yereta, senyerekoro ani kelenya dusu don
kana se u yere koro . mogow la.

Kalankeminsw

Tabulo bennen don jamalakalan na barisa aw be se ka ja kuraw laben u kan

tuma bee.

Ja belebelebaw. “Ja kelen nafa ka bon ni kumakan
bakelen ye.” Ja gansanw doron walima ja
makutulenw be se ka dulon dogotoraso konos walima
yorow la, mogow be se k’u ye yoro minnu na ka pe.
Aw be se ka gafe in konojaw nogon dow laben.

Ni aw ma se ka ja ninnu laben ka pe u janya ni u
bonya kecogo la, aw be karew ci ja kan ni kiriyon ye
aw b’a fe ka ja min laben.

Aw be tila ka o kare ninnu hake nogon ci walanda
belebele kan walima kariton do. Aw be soro ka segin
ja in kan o kare ninnu fe ka jigin.

Ni mog» be dugu kons min be se jadilan na walima
pentiri la, aw be se ka o tigi bila k’a baara ke. Aw be
se ka dugu denmisenniw bila ka jaw dilan fana
koketaw kelen kelen kan.

Mali la, karamogo be wulakonomogow lakalan ka
caya ni jaw ye dugukolo kan. U be taamasipew ke ni
fenw ye i n’a fo finfinmugu, bukurije, kabakuru
misenniw, yiribulu ani o pogona caman.

Jaw dilancogo ni u kecogo be se ka ke sababu ye ka
cikan lase. Misali la, n’aw b’a fe ka kuma denbaw ni
lajiginnimusow fe barajuru tigelicogo kan, aw be se
ka bebedeni do ta k’o ke den ye. Aw be finikolon do
nors barakun na k’o ke barajuru ye. Lajiginnimuso
minnu b’a baara npedan, olu be barajuru tigecogo
nejira mogo tow la.

Jaw walima filimuw labennen be soro dipe fan caman

na keneya kan. A dow faralen don nogon kan walasa /\
ka maana do pefo. Jabarani dow be yen minnu be se
ka don batiri la walasa ka jaw file.

Gafe in laban na, an bena kalankeminew dilan yorow fo aw ye aw be se k’u soro
yoro> minnu na n’aw bena aw ka dugumogow kalan keneya kan.

ENDA Tiers-Monde be se k’aw kunnafoni nin minew sarocogo kan. Mali la,
minew be se ka soro C.N.L.E.C.S la (Centre Nationale d’Information d’Education et
de Communication en Santé).

Hakilina dicogo werew

Maana dow boli

Ni fen do pefoli ka gelen aw bolo, ko koro do temenen maana boli be se k’aw
deme k’o nefo.

Misali la, n y’a fo aw ye ko dugu mogd were be se ka bana sidon ka teme dogotoro
kan, a be se ka ke aw te da n na. Ni ne ye Awa ka maana pefo aw ye, a ka ca a la,
aw bena faamuyali soro. Awa be baara ke Farafina tilebinyanfanfe jamana
dogotoraso la min ka baara pesinnen don balo nafama soroli n’a dunni ma.

Don do la, den banabagats do nana o dogotoraso in na. Den in
bora u kerefedugu dogotoraso la barisa yen dogotoro y’a jira ko
balodese b’a la. Sogasogo tun b’a la fana dogotors yere ye
sogosogofura seben a kun. Den in ka bana ye Awa konona fili.
Awa tun b’a kalama ko se te den in somagow ye, ani ko o den
kelen in koroke banna o ma teme dogokun damadow kan. Awa

taara bo o du kelen in kono, a y’a soro ko den banabagato
korokeba tun menna bana na. N’a tun sogosogora, basi be bo.
Awa seginna ka taa dogotoraso la k’a fo dogotoroke ye ko den in
ka bana be son ka ke saogosogonije ye. Tuma min na u ye
segesegeli ke, u y’a soro ko tine tun be Awa fe. Aw y’a ye!
Keneya baarakela were konna ka bana sidon dogotoro yere ne
barisa a tun be mogow don, wa a tun be taa bo u ye u ka so
fana.

Maana boli be kalan diya. Ni keneyabaarakelaw be se ka to ka kow maana bo, o
be kalan faamuyali nogoya.

O la, “N’i ma tu gosi, i te tu kond ko don”

Awa ye nin hakilina de faamuya. O de y’a to a taara bo banabagat» in ka so
walasa k’a tege da bana in ka kow kise kan, i n’a o> an bora ka kuma lankali cogo
min na. Ni Awa tun y’a sigi dogotoraso la ten, lala a tun tena hakilina soro den in
ka bana cogo la.

Ka pogolon bo

J1ogolon minnu be kuma sigidakow
kan, moago b’olu boli mine ni sebe ye.
Mbgo min be magow kalan, o be se ka
nogolon do laben ni a ka kaladenw ye,
keneya baarakela do walima aw yere.

Misali la, k’a jira ko dumuni ka kan
ka tanga dimosgow ma, walasa ka
mogow Kkisi finebanaw ma, denmisen
caman b’u yere ke i n’a fo dimogow ka
n’u sigi dumuni na min ma datugu. O ko, denmisenw bena o dumuni dun ka
bana. Nka dimogow te se ka sigi dumuni na min datugunnen don ka peg;
denmisen minnu b’o dumuni dun, olu te bana.

N’aw beka feerew soro ka kunnafoni di mogow ma, o b’u ka faamuyali
nogoya ka taa fe

Cogo jumen na magow be se ka baara ke pogon fe ka donniya sora
walasa bee lajelen ka lafiya

Sira caman be yen min be se ka ke sababu ye mogow ka baara ke nogon fe walasa
k’u ka haminanw fo. Hakilina dow file.

1.

Dugu ka keneyaton. Dugu be se ka jekulu do sigi min ka baara npesinnen
don sigida ka keneya soroli walew ni taabolow ma. Misali la, nogodinge
senni walima negen dinge. Keneyabaarakela ka kan ka mogd werew
sendon keneyabaaraw la.

Jama ka hakilila falenfalen. Denbaw ni denfaw ni kalandenw ni
cemisenw ni npogotiginiw ni furakelaw ni jamakulu werew be se ka
hakilila falenfalen ke u ka laniniw kan , ni geleya minnu b’u ka keneya
kun kan. O baro kun {515 kun ye mogow ka se k’u hakilinaw falenfalen ani
ka pogon deme u ka fen dontaw la.

Ka baara ke penaje kono. Sigida ka yiriwa baaraw be se ka taa pe joona
nenajew kono ni bee lajelen y’a joyoro fa yiriwa baaraw la i n’a fo
jisoroyarow labenni walima dugu saniyali. N’aw ye pogondantulonw ke, ka
minfenw sumalenw don o sen kors ka fara bonyamisenniw kan, o be ke
sababu ye ka baara yelema ka ke tulon ye. Aw y’aw hakili jakabs nin n’a
N9gonw na.

Bolofara pagonkan. Ni mogow be je ka baara ke u bolofenw na i n’a fo
fen marataw ani dugukolo, o be se k’'u deme ka musakaw nogoya.
Jlogondeme joyoro ka bon mogow ka lafiya la.

Ka taa bs kalanysrow la. Aw ye baara ke ni aw ka dugu lakolikaramogs
ye walasa ka tulonw pgjira keneya nasira fe. Aw ye duguma kalanso
kalandenw wele u ka to ka na bo keneyaso la. Demisenniw lakalanni ka
teli, wa u be se ka fen caman pejira aw la. N’aw ye sira di denmisenniw
ma, u be se ka ke aw demebaga pumanw ye.

Demisenw be se ka baaraba ke n'a y'a soro a be ke tulon kono.

6. Denbaw ni denw ka baroni saniya kan. A nafa ka bon ka kunnafoni
caman di denbaw ni musokonomaw ma ani denmisenw (fo ka se denmisen
san 5 hakew ma) denbaw n’u denw ka keneya kun kan. Ni denbaw be to
ka taa bo dogotoroso la tuma caman, o be ke sababu ye u k’u janto u ka
keneya la ani ka fen dow kalan. Aw y’aw jija cogo bee la denbaw ka se k’u
denw ka peselisebenw mara ka ne, ani ka taa n’u ye dogotoraso la kalo o
kalo walasa ka den girinya n’a si hake seben u kons. Denba faamuyalenw
b’u jija fo u denw ka dumuni nafama dun walasa u ka modiya. Hali n'u
kalannen te, u b’u jija fo ka den mocogo kolosi u yere ye. Nin baara
kofslen ninnu matarafali ka di denba minnu ye, aw be se k’olu deme.

7. Ka taa bo magow ye u ka so: Aw ye taa bo mogd ye, kerenkerennenya na
geleya be du minnu kons ni dudenw te son ka taa dogotoraso la walima u
te u sen don dugu forobabaara la. Nka aw ye mago bonya ka da u
taabolow n’u kewalew kan. N’aw ka mogobara taa te se ka ke teriya konbo,
aw kana taa mogo si ka so, fo n’a kera ko kasara ye denmisen dow soro
walima mogs werew minnu te se k’u yere bo ko la.

Jama ka hakilinaw falenfalen cogo

N’aw kera keneyabaarakelaw ye, aw bena a jatemine ko walasa ka se ka mogow
ka keneya yiriwa, aw ka togodiya sababu be bo aw ka magolakalancogo an’aw ka
keneya donni na. Ni sigida bee jera ka baara ke nogon fe, o be se ka geleyabaw
lateme.

Kumamugu gansan te mago lakalan. Magow be lakalan fen na u b’u hakili jakaba
min kan, u bolo be min na, u be baroke min kan, u be min ye, ani u be je ka min
ke nogon fe.

Karambogd numan man kan k’a sigi yoro kelen na k’a be magow lakalan. A ka kan
ka baara ke ni u ye. Karamosgs puman be mogow deme ka hakili jakabo ke u ka
lapiniw na walasa ka feerew soro u haminankow la. A b’a nini waati bee a ni
mogow ka hakili falenfalen ke teriya ni konona jelenya la.

Aw kana kuma mogo fe k'aw to aw sigiyoro la. Aw be kuma mogow fe n'aw b'u cela.

Fen min nafa ka bon nin bee la, o de ye aw ka se ka sira puman don mogow koro,
min b’a to u be baara ke n’u yere ka donniya ye ani ka da u yere la. Tuma dow la,
fen dow man di wulakonomogow ye, nka u te son k’u yelema k’a sababu ke kow
nedonbaliya ye. Wulakonomogd caman be yen minnu te seben don, k’a sora
donniya caman b’u la. O mago kelenw dun beka yelema baarabaw waleya u ka
sigidaw la n’u bolominew ye, u ka sene yorow la ani u ka fen dilannenw na. U be
se ka fen nafama caman dilan k’a soro mogo kalannenw te olu dilancogo don.

N’aw be se ka mogow ninnu deme u ka bo a kalama k’u be fen don ani k’u ka
baara kelenw jira u la minnu ye yelema don u ka sigida la, o la, u ben’a don k’u
be se ka fen caman werew kalan ani k’u waleya. Ni magow be baara ke pogonfe, o
be ke sababu ye u ka se ka yelemabaw don u ka keneya n’u ka lafiya la.

Sisan, aw bena se k’o nefo mogow ye cogodi?

Tuma dow la, a foli ka gelen aw ma. Nka aw n’u be se ka baroke npogon fe walasa
k’u deme u ka fen dow soro u yere ye. Baro kono, aw yere ka kuma nogoya, aw be
se ka baro damine ni pininkali dow ye. Ja dow be se k’aw deme i n’a fo min file
seben kan. Aw be ja dow laben aw yere ye i n’a fo sow, magow, baganw ani

sumanw be min na ka ben aw ka sigida ta ma.

Aw ye baara ke ni jaw ye minnu be magow bila hakilijakaba ni hakili falenfalen na.

Aw ye nin ja pogon jira jamakulu do la ani k’a fo k’u ka kuma a kan. Aw ye
nininkali ke mogow la u ka kuma u ka dontaw kan ani u be se ka min ke. Nin ye
misali damadow ye:

Ninnu ye mogd jumenw ye ja kan? U ka penamaya be cogodi?
Nin sigida tun be cogodi sani magow k’a ke sigiyoro ye?

Nin yelemalicogo ninnu beka geleya jumen don sigidamoagow ka keneyako
n’u ka lafiya la?

Nin mogow tun be se ka yelema were jumen boloda? U tun be se ka fen
were jumen kalan? Mun y’u bali? U be se ka fen jumen kalan halibi?

U ye sene dege cogodi? Jon y’u lakalan?

Ni dogotoro walima lafasabaga tun nana sigida in na k’a soro wari t'u bolo,
baarakemine t’u bolo i n’a fa nin yoromogow, yala u tun bena se ka seneke
ka ne wa? Munna? U tun te se k’a ke ka pe wa? Munna?

Nin sigidamogow n’an ka kan fen jumen na?

Jama ka hakilifalenfalen de b’a to magow be da u yere la ani k’a don ko olu
fanga be se ka fen dow yelema. O b’u deme fana u k’a don k’u sen be u ka sigida
baara la.

Kalan damine na, aw b’a soro a ka gelen mogow ma k’u hakilinaw di. Nka waati
do be se, aw ben’a ye u b’u ka hakilinaw di u yere ma ani ka pininkali nafamaw
ke. Aw ye dusu don u la u kana siran k’u hakilinaw di. Minnu be kuma kosebe,
aw b’a nini u fe u k’a to bee k’i hakilina di.

Aw be se ka ja suguya caman werew dilan ani pininkaliw, minnu be baro paka
walasa mogow ka se ka geleyaw n’u sababuw ani u kunbencogo nini k’u don.

Ja min file, aw be se ka npininkali jumenw ke walasa mogow ka se k’u hakili
jakabs fenw kan minnu be fiyen bila denmisenniw ka mogoya la?

Aw y’a laje ka na ni pininkaliw ye minnu be wolo do werew la walasa magow k’u
yere pininka. Ni mogow ye hakilijakabs ke nin ja kan, aw miiri la u ben’a fo ko
mogo joli ka saya sababu be sors konobolibana fe?

Nin gafe in labaaracogo puman

Sebendonna bee be se ka baara ke ni gafe in ye. Hali mogs minnu te seben don,
olu fana be se ka donniya do sora ni u ye gafe in kono jaw laje. Nka walasa ka se
ka baara ke ni nin gafe ye ka pe, o k’a soro kalan dooni be magow la. Lapiniw
sorosira ka ca.

San’aw ka gafe in di mogow ma, aw ka
kan k’a d’a la k’u be gafe in famu ani k’u
b’a la baaracogo don. Kerenkerennenya
na, aw be fenw pinicogo nejira u la gafe
in kono. Aw b’aw jija mago bee ka se ka
gafe in kalan walasa u k’a don fen min
nafa b’u kan, min bena ni tipeni ye ani
min kololo ka bon ani ka deme nini waati
don. Kerenkerennenya na, aw ye sigida 1,
2, 6 ani 9 laje ani taamasine minnu be
banajuguw kofo sigida 3 kono. Aw b’a
jira mogow la ko banakunben ka fisa ni banafurake ye. Aw be to k’a fo> magow ye
u ka gafe in sigidaw kalan minnu be kuma dumuni nafama ni saniya taabolow
kan (saniya ni saniya lahalaw).

Aw b’aw sinsin aw ka sigida geleyaw kan kosebe. Misali la, seben ne minnu be
kuma konobolibana kan, aw b’aw hakili to olu la ani k’a segesege k’a don ko
denbatigiw be keneyaji nafa don (seben ne 152). O fen ninnu caman be se ka pefo
dakuru pe damad» la. Nka n’aw ni magow be to ka gafe kalan nogonfe ani ka
baara ke n’a ye, aw bee kelen kelen ben’a nafa soro.

Aw minnu ye keneyabaarakelaw ye, aw be mogow latiminandiya u ka jekulu
fitiniw sigi gafe in kalanni kama ani ka baro ke gafe in sigida kelen o kelen kono
kumaw kan. Aw y’aw hakili to aw ka sigida keneya geleyabaw la, u kunbencogo
ani feere minnu be tige walasa o geleyaw nogon kan’aw soro don nataw la. Aw
y’aw jija mogow ka sini pesigi.

Mbgs minnu b’a fe ka baara ke ni nin gafe in ye, olu be se ka fara nogon kan ka
ke kulu fitiniw ye k’a kalan. Kulukons magow be se ka hakilina falen falen ke
geleyaw faamucogo, u kelecogo ani u kunbencogo kan. U kelen kelen bee be se
ka mogo werew lakalan fen ninnu na.

Walasa ka kalan diya don mogow la, aw be se ka pogolon dow laben geleyaw
walima banaw kan k’olu jira. Misali la, m2go kelen be se k’a yere ke banabagato
do ye. Magotow b’u yere ke dogotorow ye ka banabagato pininka ani k’a laje. O
la, aw be gafe in ta k’a kalan k’a ka bana don ani a furakecogo. J1ogolon in senfe,
u man kan ka pine ka banabagato yere sendon baro la walasa a k’a ka bana sidon
ani k’a kunbencogo feerew don don nataw la. Nin pagolonbo bee be se ka ke
kalanso kono.

Aw minnu ye keneyabaarakelaw ye, sira do file walasa ka mogow deme ka gafe in

labaara ka ne: Ni mago do nana furakeli la aw fe, aw be se k’a bila a ka gafe in
kalan walasa k’a ka bana walima a den ta sidon ani a furakecogo. Nin kecogo ka

37



suma, nka a ka fisa ni aw yere ka baara ke banabagato no na. Aw man kan k’a
tigi deme cogo do la, fo n’a filila yora do la walima ka nine fen nafama do ko. Nin
cogo la, hali mogow be donniya soro banafurake senfe.

E min ye dugu keneyabaarakela ye, i kera mago sugu o sugu ye, i jija ka gafe in
labaara ka ne i yere ni mogd werew ye.

Nka aw k’a don ko fen min nafa ka bon banafurake la, aw tena o sors nin gafe in
kons wa aw tena a soro gafe were kono. Keneya feere pumanw be soro aw n’aw
siginogonw ce ka d’aw nogon minecogo n’aw ce danaya kan. Aw be se ka baara
ke ni nin hakilina ye n’aw b’a fe keneya ka sabati aw ka sigida la.

David Werner

Aw y’aw hakili to nin na

Nin gafe in dabora k’aw deme aw ka se k’aw ka keneya geleya caman penabo aw
yere ye. Ni bana ka jugu walima n’aw sikara fura ketaw la, n’aw be se, aw y’aw
jija ka keneyabaarakela do pininka.

